Bilangguan ng Pamahalaang
Lokal ng Seattle

Mga Karaniwang Katanungan

(FAQ)

1. Bakit natin kinakailangan ng bilangguan para sa mga nahatulan ng mababang
krimen? Masyado nang maraming mga Amerikano ang nakakulong.

Binawasan na ng Lungsod ang bilang ng mga tao na nakulong para sa mababang krimen ng
38% sa loob ng nakaraang 10 taon. Nagtatrabaho ito upang magpatuloy na bawasan ang
bilang ng mga tao na kinakailangang makulong para sa mga pagkakasala sa mababang
krimen. Gayunman, hinihiling ng batas ng estado na ang ilang mga may sala, tulad ng mga tao
na patuloy na nagmamaneho kahit na may kapansanan, ay kailangang makulong. Inuutos din
ng batas ang pagpapa-blater at pagkakakulong sa sinumang nahatulan ng karahasan sa
tahanan. Hinihiling para sa pampublikong kaligtasan na ikulong ng Lungsod ang mga tao
upang matanggal ang banta laban sa iba. Bilang karagdagan, isa sa tatlo ng mga taong
nakakulong ay dati nang nailayo o nakalaya mula sa bilangguan — ngunit nabigo na bumalik
sa korte, na naging resulta ng pag-aaresto at bagong pagkaka-blater.

2. Bakit hindi nalang makipagsanib sa ibang mga lungsod sa county? Narinig ko na
angRenton, Kent at Federal Way ay nagtatayo ng isang bagong bilangguan. Bakit hindi
nalang gumawa ng isang areglo sa kanila?

Upang matugunan ang kanilang pangangailangan sa susunod na 20 taon, tinatantiya ng mga
lungsod sa Timog ng County na kinakailangan nilang magtayo ng isang bilangguan na may
halos 800 mga kama (halos doble ng kinakailangan ng Seattle ). Mahirap makahanap ng isang
lugar na sapat ang laki upang malulan ng mga bilanggo ng Seattle at Nasa-timog na County.
Mahirap din makahanap ng isang lugar na akma sa heograpiko para sa lahat ng mga lungsod.
Nakikipag-pulong pa rin kami sa mga lungsod mula sa hilaga at silangang bahagi ng King
County tungkol samagkasamang pagtatayo ng bilangguan . Pinaniniwalaan ng mga lungsod
na iyon na kinakailangan lamang nila ng halos 200 na mga kama sa loob ng 20 taon.

3. Malaki ang gastusin para sa isang bagong bilangguan. Paano ito babayaran ng
Lungsod?

Hindi pa namin alam kung magkano ang gastusin para sa isang bagong bilangguan. Bago
namin matantiya ang mga gastos, kinakailangang pumili ang Lungsod ng isang lugar at
lumikha ng isang disenyo. Mayroong kakayahan ang Lungsod ng Seattle na magbenta ng
mga bond upang mabayaran ang pagpapatayo ng bagong bilangguan at mabayaran ang mga
nasabing bond mula sa kasalukuyang kita.

4. Hindi ba mahal mangasiwa ng isang bilangguan? Paano ito babayaran ng Lungsod?
Tataasan ba ng Lungsod ang buwis?

Nagbabayad na kami para mapasilungan ang ating mga preso sa mga bilangguan ng King at
Yakima county, kaya't hindi namin inaasahan ang malaking pagbabago sa mga gastusin sa
pangangasiwa. Ang pangangasiwa sa bilangguan ay babayaran mula sabuwis na
kasalukuyang kita ng Lungsod . Para naman sa mga empleyado na kakailanganin sa



bilangguan ng pamahalaang lokal, hindi pa kami natitiyak kung ang Lungsod ang kukuha sa
mga manggagawa hang direkta o makikipag-kontrata sa County upang magkaloob ng mga
pang-bilangguan na empleyado.

5. Ang mga bilangguan ay umaakit sa hindi kanais-kanis na mga tao. Paano mo
pangangatuwiran ang paglalagay nito sa gitna ng mga bahayan? Matatakot ang mga tao
na lumabas sa kanilang mga bahay.

Inaako ng Lungsod ang responsibilidad sa pananatiling ligtas sa ating mga komunidad. Kapag
naghahanap ng mga posibleng lugar, limitado ang aming paghahanap sa mga lugar na
nasonang pang-industriya at pangkalakal o pangnegosyo. Kapag naiisip ng karamihan ang
bilangguan, ipinapalagay nila ang mga imahe ng masasamang kriminal. Gayunman, hindi ito
ang totoong imahe ng populasyon ng mga may sala ng mababang krimen ng Lungsod. Ang
isang karaniwang preso ay 37 taong gulang na lalaki na naghihintay ng kaniyang paglilitis para
sa hindi-marahas na pagkakasala na tatagal ng humigit-kumulang na 10 araw sa bilangguan.
Ang karamihan sa kanila ay walang ibang napipintong sakdal na laban sa kanila sa ibang
lugar.

Ang pananaliksik ng U.S. Department of Justice ay nagsuri sa pitong iba't ibang lugar ng
bilangguan sa apat na mga estado at natuklasan nila na walang malaking pagkakaiba sa antas
ng krimen sa pagitan ng mga bahayan na may katabing bilangguan at mga maihahambing na
bahayan na walang mga bilangguan (at sa ilang mga kaso, ang antas ng krimen ay mas
mababa). Saan man itayo ang bilangguan ng pamahalaang lokal, ang Seattle ay mayroong
pananagutan sa pagtatayo ng isang mainam na disenyo na pasilidad na magiging isang
mahusay na kalapit-bahay.

6. Ano ang magiging itsura ng bagong bilangguan?
Hindi pa namin alam. Hindi namin masimulan ang idisenyo hanggat makapili kami ng lugar na
mapagtatayuan.

7. Bakit kinakailangan ng Lungsod ang isang 7+ acre na lugar? Bakit hindi magtayo ng
mataas na gusali sa downtown?

Ang pagbili ng lupa, gastos sa pagtatayo at pangangasiwa ay nag-iiba iba opsyon ayon sa
disenyo ng mababang-gusali laban sa mataas na gusali. Batay sa mga pagsasaliksik at
pagsusuri nito, naniniwala ang Seattle na ang isang mababang gusali na bilangguan ay mas
ligtas para sa mga kawani at preso at mas maliit ang gastos sa pagtatayo at pangangasiwa.
Kumuha ang Seattle ng isang tagapayo upang makatulong ito sa pagtatasa ng mga palagay
na ito. Inaasahan ng Lungsod na matamo ang impormasyon na ito sa Hulyo 2008.

Ang mababang gusali na pasilidad ay mangangailangan ng halos 7-acre na lupain. Ayon sa
pag-aaral ng Ricci Greene Associates, tinatantiyang ang isang mababang gusali ay
mangangailangan ng 188,000 piyeng kuwadrado (square feet). Ito ay masasalin sa humigit-
kumulang na 4 na acre. Tapos ay kakailanganin mong maglaan ng espasyo para sa
paradahan, mga hinihiling para sa itinakdang hangganan ng gusali, mga buffer,
pinagdadaluyan (hal. pagpapahintulot sa mga sasakyan na pumasok/umikot sa lugar), at
pagpapatubig. Ang mga karagdadang bahagi na ito ay nangangailangan ng halos 70
porsiyentong dagdag na lugar, na magtutungo sa 7 acre na kahilingan. Ito ay mga
pangunahing kahilingan at aayusin habang sumusulong ang proyekto.

8. Patuloy bang gagamitin ng Lungsod ang bilangguan ng Yakima ?

Ang kasalukuyang kontrata ng Lungsod sa Yakima County ay magtatapos sa 2010, at
maaaring makipagkasunduan na dugtungan pa haggang sa 2012. Nasiyahan kami sa aming
paggamit ng bilangguan ng Yakima upang pangasiwaan ang ilan sa aming mga preso, ngunit
tunay na hindi ito isang pangmatagalang solusyon sa aming pangangailangan ng isang
bilangguan. Masyado maagang magsalita kung ano ang mangyayari pagkalipas ng 2010.

9. Sino ang inyong kinakausap sa mga komunidad? Narinig nhamin na
nakikipagpanayam kayo sa mga tao. Ano ang nangyayari dito at ano ang inyong mga
naririnig?

Nakipagpanayam kami sa 50 mga pinuno ng komunidad upang makuha ang kanilang mga
opinyon at impormasyon hinggil sa pagtatayo ng isang bagong bilangguan. Ang mga
indibiduwal na ito ay kumakatawan sa mga grupo na sumasaklaw mula sa mga konseho ng
mga bahayan hanggang sa mga malalaking grupong may natatanging layunin (interest group)
sa mga komunidad. Ang mga talakayan na ito ay napakahalaga at nagbigay sa amin ng
maraming magagandang ideya. Karamihan sa mga isyu na ipinahayag ay ipinapakita sa
dokumento ng mga katanungan at kasagutan na ito at patuloy na makakatulong na gumabay
sa atin sa proseso na ito. Isang ulat hinggil sa mga panayam ay inilagay sa Web site ng
bilangguan ng pamahalaang lokal: http://www.seattle.gov/municipaljail/

10. Bakit hindi itayo ng Seattle ang bilangguan sa labas ng lungsod?

Kami ay lumalahok sa isang pag-aaral ng posibilidad ng proyektoy kasama ang mga lungsod
mula sa hilaga at silangang bahagi ng King County upang itasa ang mga palitan ng gusali para
sa isang bilangguan para sa mababang krimen laban sa dalawang bilangguan. Ang lahat ng
mga lungsod na lumalahok sa pag-aaral ng posibilidad ng proyekto ay hiniling na kilalanin ang
mga posibleng lugar. Kung magdesisyon ang mga lungsod na makisama sa pagtatayo ng
isang bilangguan para sa mababang krimen, kinakailangan nilang magsagawa ng proseso ng
paghahanap ng lugar para sa bilangguan upang makapagdesisyon kung saan ito dapat itayo.

11. Ano ang magiging epekto sa pagtatayo ng malaking gusali tulad nito?

Ang isa sa mga dahilan kung bakit natatagalan ang pagtatayo ng isang bagong bilangguan, o
iba pang malaking proyekto ng pagawaing bayan, ay dahil ang malalaking proyekto ay
kinakailangang sumailalim sa maraming mga repaso at proteksyong pangkapaligiran, kabilang
na ang opisyal na State Environmental Protection Act (SEPA) at ang Environmental Impact
Statement (EIS) na proseso. Hanggat pinal na ang proseso at napili na namin ang lugar at
disensyo ng gusali, imposibleng masabi kung ano ang maaaring madulot na epekto.

12. Bakit hindi na lamang natin baguhin ang mga batas at patakaran hinggil sa droga?
Kailangang i-plano ng Lungsod kung paano nito sisilungan ang mga nagkasala para sa
mababang krimen batay sa ipinapairal na batas ngayon, at hindi kung ano ang maaaring
ipairal. Ang mga batas na may kaugnayan sa paggamit ng droga ay idinidikta ng batas ng
estado, na binibigyan ng limitasyon ang mga opsyon ng Lungsod. Bilang karagdagan, kahit na
pigilan natin ang pagbibilanggo sa mga tao na nasakdal sa pagkakasala sa maliit na krimen,
babawasan lamang nito ang populasyon sa bilangguan ng Lungsod ng hindi hihigit sa 3
porsiyento. Ang pag-aari ng droga at pagbebenta ng droga ay mga ipinagbabawal na krimen
at pinangangasiwaan ng King County; ang Lungsod ay nagsasampa ng kakaunting mga kaso
ng krimen hinggil sa droga.

13. Paano maipapayahag ng mga magkakapit-bahay ang kanilang mga pananaw hinggil
sa pagpili ng lugar?

Ang isang bahagi na aming kasalukuyang ginagawa ay ang pagkukuha ng impormasyon mula
sa mga grupo sa magkakapit-bahay upang lubos naming malaman ang kanilang mga
ikinababahala at pangangailangan. Magkakaroon ng maraming mga pagkakataon ang publiko
na magkaloob ng kanilang mga puna, mula sa pampublikong mga pagpupulong hanggang sa
pagpapadala ng mga komento sa pamamagitan ng Web site ng bilangguan ng pamahalaang
lokal. Bilang panghuli, ang Konseho ng Lungsod ay magsasagawa ng mga pagdinig kung
saan maaaring ipahayag ng mga grupo ng bahayan ang kanilang mga pananaw. Gayunman,
mahalagang kilalanin na kinakailangang magtayo ang Lungsod ng isang bilangguan sa isang
lugar. Wala tayong ibang mapagpipilian sa paksang iyon. Ang ating pagsubok ay ang
paghahanap ng pinakamainam na lokasyon at gawin ang lubos ng ating makakaya upang
mabawasan ang maaaring maidulot na epekto nito. Saan man mapagdesisyonang itayo ang
bilangguan ng pamahalaang lokal, ang Seattle ay may pananagutan sa pagtatayo ng isang
mahusay na nadisenyong pasilidad na magiging isang mahusay na kalapit-bahay.

14. Gaano kalaki ang bilangguan na kinakailangang itayo ng Lungsod?

Sa anumang araw, mayroong halos 300 na mga indibiduwal mula sa Lungsod na nasakdal o
nasentensyahan para sa maliit na krimen sa bilangguan ng King County. Natuklasan ng Isang
independyenteng pagsasaliksik na upang mapaliwanag ang pagtaas ng mga bilang, ngunit
isinasaalang-alang din ang mas madalas na paggamit ng mga alternatibo sa bilangguan,
magkakaroon ng humigit kumulang na 383 mga preso pagdating ng taong 2026. Ang bilang ng
mga kama ng preso ay kinakailangang maglulan sa mga presong ito ay mas mataas sa 15%
porsiyento upang magpahintulot sa mga elemento ng pagdami (hal. ang mga sabado't linggo
at mga buwan ng tag-init ay mayroong natalang mas mataas na bilang; habang lunes
hanggang biyernes at mga buwan ng tag-lamig ay mas kakunti). Ang Lungsod ay inaasahang
magtatayo ng sariling bilangguan ng pamahalaang lokal na may 445 na mga kama. Kung
ihahambing, ang Bilangguan ng King County Jail sa downtown ng Seattle ay may kapasidad
para sa 1,697 mga preso.

15. Ito ba ay makakaapekto sa mga kabataan sa anumang paraan?

Hindi. Ito ay makaka-apekto lamang sa populasyon ng mga taong may sapat na gulang na
gumawa ng mababang krimen. Ang King County ay patuloy na maglululan sa mga kabataang
nabinbin (detainee) sa Youth Service Center nito.

16. Paano naman ang mga pagtakas? Paano poprotektahan ng Lungsod ang
magkakapit-bahay mula sa mga tumakas?

Sukdulang bibihira ang mga pagtakas mula sa bilangguan. Walang nakukulong nang higit sa
isang taon at ang karaniwang preso ay nasa bilangguan ng ilang araw lamang. Sa katunayan,
walang mga tumakas sa alinman sa dalawang pasilidad ng bilangguan sa King County sa
nakaraang 10 taon.

17. Ano ang mangyayari kapag nagpapalabas ng mga preso sa lahat ng oras, sa umaga
man o sa gabi?

Ang kasalukuyang pamamaraan ay ang pagpapalabas sa mga tao na nakatapos sa kanilang
sentensya sa oras na 8 a.m., bagamat hinihiling ng batas na ang mga preso na nagbayad ng
pyansa ay palabasin din mismo sa oras ng pagpapyansa. Naghahanap ang Lungsod ng ibang
mga paraan upang protektahan ang lugar sa palibot ng bilangguan, kabilang na ang mga

serbisyo at transportasyon para sa mga pinalayang preso, at pati na rin ibang mga paraan ng
pagtitiyak sa kaligtasan ng publiko. Dahil ang Lungsod ang nagmamay-ari ng pasilidad, maaari
itong magtakda ng mga patakaran.

18. Ano ang eksaktong magaganap sa lugar ng bilangguan? Mayroon bang mga korte?
Mga tanggapan para sa mga abogado? Sistema ng pag-uusig gamit ang Video?
Ididisenyo ng Lungsod ang bilangguan pagkatapos nito piliin ang lugar na pagtatayuan.
Masyado pang maaga upang sabihin kung ano mismo ang ilalagay doon, ngunit maaari
naming sabihin na magsisilong ito sa 445 mga preso at magkakaloob ng mga silid sa
pagpupulong para sa mga abogado at mga preso na kanilang kinakatawan. Mayroong mga
pagkakataon para marinig ang mga pananaw ng komunidad habang ginaganap ang buong
proseso.

19. Isinasaalang-alang ba ng Lungsod ang paglalagay din ng isang istasyon ng pulisya
sa bilangguan? O pagdadagdag ng istasyon ng pulisya? Kung kinakailangang malapit
ang bilangguan, makakatulong kung pinarami ang mga nakadestinong pulis.

Ang paghahanap ng wastong lugar para sa istasyon ng pulisya ay isang hiwalay na proseso
mula sa paghahanap ng lokasyon para sa bilangguan ng pamahalaang lokal. Karaniwang
tumataas ang mga nakadestinong pulis sa kapaligiran ng isang bilangguan, maglagay man ng
mga istasyon ng pulisya o hindi.

20. Paano pakikitunguhan ng Lungsod ang malubhang pagdami ng biyaheng
kinakailangan kung ang bilangguan ay itatayo sa labas ng downtown? Tila masama ito
para sa kapaligiran, tinatanggal nito ang mga pulis mula sa mga kalye, at magbabanta
sa kaligtasan ng komunidad kung saan matatagpuan ang bilangguan.

Sisiyasatin ng Lungsod ang mga isyu hinggil sa transportasyon habang ibinabalangkas nito
ang Environmental Impact Statement na bahagi ng pormal na proseso ng SEPA. Ang mga
pampublikong pagpupulong ay tiyak na pagtutuunan ng pansin ang mga isyu ng SEPA, tulad
ng transportasyon, na magaganap sa katapusan ng summer o sa umpisa ng fall ng taong ito.
Isang independiyenteng bilangguan ay wala gaanong madudulot na trapiko kung ikukumpara
sa justice center na kinatatayuan ng mga korte, tulad ng nasa Kent. Karaniwan ay may mga
pulis na naghahatid-sundo sa mga preso, abogado at pagbisita ng mga pamilya sa isang
independiyenteng bilangguan. Ang mga natatanging isyu hinggil sa trapiko ay tutugunan
habang idinidisenyo ang pasilidad at binubuo ang plano sa pangangasiwa.

21. Narinig ko na ang Konseho ng County at ang mga opisyal ng koreksyon ay
sinasabing gusto patagalin ng County ang natakdang huling araw at gumawa ng
kalutasan para sa rehiyon upang hindi na kailanganing magtayo ng isang bilangguan.
Bakit pa rin kayo nagpapatuloy sa pagtatayo ng isang bilangguang ng pamahalaang
lokal? Kaanib ba ninyo sa pagtrabaho ang County ukol dito?

Hindi ginugusto ng Lungsod na magtayo ng isang bilangguan ng pamahalaang lokal.
Ikalulugod ng Lungsod na magpatuloy na makatrabaho ang King County upang maglulan ng
mga preso. Ang King County ay nakipag-ugnayan sa mga lungsod na walang mga handang
kamang pang-preso hanggang sa taong 2013. Kung ang County ay mayroon pang ibang mga
opsyon na imumungkahi, kabilang na ang pagpapatagal ng huling petsang natakda, o
pagpapalaki sa Regional Justice Center, o pagtatayo ng isang bilangguan ng rehiyon, malugod
na gagamitin ng Lungsod ang mga nasabing opsyon. Gayunman, ang nakasaad na
kasalukuyang kontrata ay pumupuwersa sa amin na isulong ang aming kasalukuyang mga

pinupunyagi na plano dabhil hinihiling ng batas na ang Lungsod ang maglulan sa mga preso
nito. Kahit na makatagpo ng isang kalutasan ang rehiyon, kinakailangan pa ring magtayo ng
(mga) bagong bilangguan saan man sa King County (at marahil ay sa Seattle).

22. Paano nalimitahan ng Lungsod sa apat na mga lugar nang hindi isinasaalang-alang
kung gaano kalapit ang mga ito sa mga paaralan, parke, at mga tirahan? Paano naabot
ng Lungsod ang bilang na 35 lugar hanggang 11 at panghuli, hanggang sa apat?
Marami kaming isinasaalang-alang na mga elemento sa proseso ng pagdedesisyon ukol sa
lugar ng pagtatayuan. Kailangan naming kilalanin ang mga lugar na parehong sapat ang
kalakihan at may hugis ng lupain upang mapagtayuan ng isang bilangguan. Bago ang
panghuling desisyon, aming isaaalang-alang ang mga karagdagang elemento, kasama na ang
kalapitan sa mga tirahan,parke, at mga paaralan, at pati na rin ang iba pang mga epekto sa
kapaligiran. Hindi maaaring ganap na ihiwalay ang isang bilangguan sa lungsod na tunay na
makapal ang populasyon tulad ng Seattle. Tulad ng ipinapakita ng mapa na ito, mahirap na
maghanap ng lokasyon sa loob ng lungsod na hindi lalapit sa isang milya mula sa isang
paaralan. Malugod naming tinatanggap ang mga pananaw mula sa mga bahayan sa lahat ng
elemento para sa pagpili ng lugar na pagtatayuan na aming isinasaalaang-alang.

23. Maaari bang pagtayuan ng Lungsod ang isang pribadong teritoryo upang magamit
ng pamahalaan?

sa iyong opsyon; gayunpaman, hanggat maaari ay pinipili ng Lungsod na huwag gumamit ng
isang pribadong teritoryo.

24. Bakit isinasaalang-alang pa ng Lungsod ang mga lugar na pagtatayuan naisang
milya lamang ang layo mula sa mga paaralan?

Halos ang buong lungsod ay may layong pagitan na isang milya mula sa isang paaralan.
Aming isinasaalang ang layo ng mga paaralan at parke, at pagsasaalang-alang ng distansya,
at pati na rin ang kadalian na mapuntahan at mga hangganang heograpiko. Kami ay may
pananagutan sa pagtatayo ng isang ligtas na bilangguan ng pamahalaang lokal na magiging
isang mahusay na kalapit-bahay.

25. Paano maaangkop ang isang bilangguan sa mga plano ng magkakapit-bahay, mga
talatuntunan ng gawain, o mga itinalagang bahayang urbano?

Hindi, isinaalang-alang ng kabahayan ang isang bagong bilangguan kapag ginagawa ang
disenyo ng plano nito. Kapag napili na ang lugar na pagtatayuan, makikipagtulungan kami sa
komunidad kung paano maaaring makaapekto ang bagong bilangguan ng pamahalaang lokal
sa plano nito.

26. Kailan magkakaroon ng desisyon?

Maaga pa kami sa isang mahabang proseso na kasama ang mga pagkakataon para
makapagbigay ng mga komento ang publiko at repaso para sa kapaligiran. Inaasahang
makakapagdesisyon ang Konseho ng Lungsod ukol sa lugar ng pagtatayuan sa unang bahagi
ng taong 2009.

27. Isinasaalang-alang ba ng Lungsod ang magiging epekto nito sa mga halaga ng ari-
arian at ang batayan para sa pagbubuwis?

Natuklasan sa mga saliksik na ang mga bagong bilangguan sa ibang mga lungsod sa buong
bansa ay nagdulot ng maliit lamang na epekto sa halaga ng mga ari-arian sa lahat ng mga
bahayan sa pinakamalapit na pumapalibot sa bilangguan.

Sa isang pananaliksik ng Department of Justice, sinuri nito ang pitong mga komundad sa apat
na magkakaibang mga estado na mayroong mga bilangguan at pinaghambing ang mga ito sa
mga komunidad na walang mga bilangguan. Natuklasan sa saliksik na ang mga presyo sa
pagbebenta ng mga ari-ariang pang-tirahan ay hindi nag-iba mula sa mga komunidad na may
mga bilangguan at mga komunidad na walang mga bilangguan. Natuklasan din sa saliksik na
ang antas ng krimen ay maihahambing o mas mababa sa mga komunidad na may bilangguan.

28. Sa sandaling itinayo ito, ano ang pumipigil sainyo sa pagpapalaki nito, o paggamit
nito upang mapuno ng mga mas mapanganib pang mga kriminal?

Ayon sa batas ng estado, nananatiling responsable ang County sa paglulan ng mga
pinaghihinalaang kriminal at mga lumabag sa batas. Walang pananagutan ang Lungsod para
sa paglulan ng mga kriminal sa bilangguan ng pamahalaang lokal nito. Aming inaasam na ang
isang 445-kamang bilangguan na itinayo sa isang pito- hanggang 10- acre na lugay ay sapat
upang matugunan ang mga pangangailangan ng Lungsod para sa mga maliliit na krimen kahit
man lamang hanggang 2025.

29. Ang mga alternatibong programa para sa sentensya ba ang ilalagay sa bilangguan,
upang ang mga taong nag-uulat sa umaga ay pupuntarin sa bahayan?

There are no plans to shift day reporting and other programs from their current
downtown locations to the municipal jail site.(miss this one to translate)

30. Mayroong bang ilang mga halimbawa ng mga bilangguan na naghatid ng positibong
epekto — hal., lumikha ng mga hanap buhay? Anong uri ng pagpapabawa ang maaaring
ipagkaloob ng Lungsod?

Ang mga bilangguan ay maaaring magdulot ng positibong epekto sa ekonomiya — wasto ang
suweldo at magaganda ang mga benepisyo para sa mga opisyal sa koreksyon. Ang mga
trabahong may kaugnayan sa pagpapatayo ay maaari din magdulot ng positibong epekto sa
ekonomiya. Masyado pang maaga upang kilalanin kung anong mga pagpapabawa ang
maaaring maipagkaloob ng Lungsod — ang karamihan sa mga ito ay titiyakin sa lugar at sa
komunidad na napili. Halimbawa, kapag ang King County ay nilagay ang Regional Justice
Center (RJC) sa Kent, sumang-ayon ang County na hindi magkaloob ng anumang nakabase-
sa lugar na serbisyng pangkain para sa mga kawani at hukom — upang makinabang ang mga
restaurant at tindahan.

Ang RJC ay isang halimbawa kung paano maaaring maging isang mabuting kapit-bahay ang
bilangguan. Ang Kent Commons (isang sentro ng libangan) ay tuwirang katabi ng RJC. Isang
arena para sa ice hockey arena ang itinatayo sa kabilang kalye na dati ay isang palaruan. Ang
Kent Station (isang lugar na may pinagsama-samang sinehan, mga tindahan, atbp.) ay
matatagpuan sa loob ng dalawang bloke mula sa RJC. Ang Seattle ay may pananagutan na
panatiling maging isang mabuting kapit-bahay saanman ilagay ang bilangguan ng
pamahalaang lokal.

FAQ para sa Bilangguan
ng Pamahalaang Lokal ng
Seattle -7- Hulyo 2008



31. Kung magtayo ang Lungsod ng isang bilangguan sa isang partikular na lugar,
nangangahulugan baito na ang mga tanggapan para sa pyansa at iba pang mga
ansilaryo na serbisyo ay lalabas din malapit dito?

Tiniyak ng Seattle mula sa mga lungsod ng Issaquah at Renton, na parehong nangangasiwa
sa 50-kamang mga bilangguan, at natutunan na wala sa dalawang ito ang nagtatag ng isang
tanggapan ng pyansa — ginagamit ng mga preso ang mga tanggapan ng pyansa na mayroon
na sa downtown Seattle at Kent. Kung gustong magbayad ng pyansa ang isang preso, siya
ang kinakailangang tumawag sa tanggapan ng pyansa, at maaaring pumunta ang isang
ahente sa bilangguan upang makipag-usap sa preso. Halos 10 porsiyento ng mga preso sa
Seattle’s ay pinapalabas dahil gumamit sila ng kompanya para sa pyansa upang bayaran ang
kanilang pyansa sa ngalan nila.

